
DEKLARASYON GOUVÈNÈ KATHY HOCHUL  

  
  
"Yon lòt vil Ameriken nan lapèn jodi a apre dènye fiziyad an mas rasyal la. Yon mesye 
ame ki gen rayisans nan kè li te itilize yon zam afe mòtèl pou deklannche lanmò ak 
destriksyon nan Jacksonville. Kè nou ale jwenn fanmi viktim yo ak tout kominote 
Jacksonville la.  

  
Malerezman, Nouyòkè yo konnen santiman sa a twò byen. Masak ane pase a sou dis 
moun ki abite Buffalo te twoublan menm jan ak fiziyad sa a nan Jacksonville: yon 
mesye ame ki te motive pa yon espri rasis, te itilize yon zam lagè pou masakre moun 
inosan, ak yon kominote ki dechire an mòso.  
  

Apre masak Buffalo a, New York te pran mezi pou anpeche vyolans ak zam epi 
anpeche zak laterè sa yo. Nou te ogmante laj pou achte yon fizi semi-otomatik, ranfòse 
lwa sou sinyal alam nou yo, epi nou te mande konpayi rezo sosyal yo amelyore repons 
yo fas ak kòmantè rayisab sou platfòm yo. Lidè Florid yo dwe fè menm jan an."  

